BÁDMINTON 

INTRODUCCIÓN HISTÓRICA:
O bádminton procede dun xogo chamado POONA, xogado na India e que os ingleses trouxeron a Europa. En España comezouse a xogar nos anos 60, en A Coruña e en Vigo.

Competición:

· Individuais, Dobres E Dobres mixtos.
ASPECTOS FORMAIS DO BÁDMINTON:
O campo é un rectángulo de 13, 40 x 6,10 m. en dobres e de 13,40 x 5, 18 m. en individuais. É dicir, engádense 0,46 por cada lado.

.......................        .........................                ........................          .............................

DELIMITACIÓN NO CAMPO                           DELIMITACIÓN NO SAQUE

REDE: Está colocada no medio da cancha a unha altura aproximada de 1´55 cms. e pola parte de arriba ten unha banda branca de entre 3 e 6 cms. de ancho.

XOGADORES: Chámase servidor ao que saca e restador ao que recibe.

SAQUE OU SERVICIO: 

1. Ao principio dun partido, o árbitro coloca o volante apoiando a pluma enriba da banda branca da rede e déixao caer. Cara onde apunte a cabeza do volante, o xogador pode decidir entre sacar ou lado do campo. 
2. Ao rematar cada xogo, comeza sacando no seguinte xogo o xogador que gañou o xogo anterior.

3. Se hai que xogar o ........ xogo definitivo, hai que volver a sortear do mesmo xeito que ao principio do partido.

4. Con puntuación 0 ou par, sácase desde o lado .................. e recíbese no lado .......................

5. Con puntuación impar, sácase desde o lado .....................e recíbese no lado .......................

6. O saque, polo tanto, faise en diagonal e o volante ten que entrar na área de saque contraria. Se non chega pero o restador devólveo, continúa o xogo. 

7. Os dous xogadores teñen que estar dentro das áreas de saque que corresponda, cos dous pés apoiados no chan e sen moverse.

8. O saque correcto faise dentro da área de saque correspondente, cos dous pés apoiados no chan, collendo o volante polas plumas e deixándoo caer; hai que golpealo coa raqueta por debaixo da cintura antes de que o volante caia ao chan. 
9. O volante pode dar na banda branca da rede e será válido se chega a área de recepción que corresponda correctamente.

CAMBIO DE LADO NA CANCHA: Os xogadores cambiarán de lado na cancha:

· Ao remate de cada xogo.

· Se hai que xogar o 3º xogo definitivo, cando un dos xogadores chega a 11 puntos.

1. VOLANTE QUE CAE NA LIÑA: Considérase dentro e, polo tanto, válido.

2. SISTEMA DE PUNTUACIÓN: 

· NÚMERO DE XOGOS: Xógase o partido ao mellor de 3 xogos.

· PUNTOS NUN XOGO: Normalmente xóganse 21 puntos en cada xogo, coas seguintes excepcións:

Se hai empate 20-20: gaña o xogador que consiga dous tantos seguidos(o marcador quedaría 22-20).

Se non se gañan dous puntos seguidos e se chega ao empate 29-29: gaña o xogador que primeiro chegue a 30 puntos(quedaría o marcador 30-29)

· COMO FACER PUNTO: 

Se o xogador que saca, gaña, fai punto e ............... sacando. 

Se o xogador que non saca, gaña, fai punto e ................. o saque.

· CAMBIO DE SAQUE: Cando o xogador que saca comete unha falta,  HAI PUNTO para o outro xogador e ademais hai ............. de saque.

DOBRES
· SAQUE OU SERVICIO: 

10. Ao principio dun partido decídese por sorteo quen empeza sacando. O árbitro coloca o volante apoiando as plumas enriba da banda branca da rede e déixao caer. Cara onde apunte a cabeza do volante, a parella pode decidir entre sacar ou lado do campo. A outra parella quédase coa opción que non elixiu a primeira. 

11. No segundo xogo comeza sacando a parella que gañou no primeiro xogo e pode sacar ou recibir calquera xogador de cada parella.

12. Se hai que xogar o 3º xogo definitivo, vólvese a sortear que parella comeza sacando.

ORDE NO SAQUE:

As parellas AB e CD van xogar un partido de bádminton. Comeza sacando A desde o lado dereito e recibindo C no seu lado dereito. O marcador está 0-0

Gaña este punto a parella AB. O marcador está 1-0. Saca A desde o lado esquerdo e recibe D.

Gaña este punto a parella CD e o dereito a sacar. O marcador está 1-1. Manténse a última posición na pista, así que saca D desde o lado esquerdo(a súa puntuación é impar) e recibe A, porque está no lado esquerdo da pista.

Gaña este punto a parella AB e o dereito a sacar. O marcador está 2-1. Antes sacou A, así que agora saca B(desde o  lado dereito porque a súa puntuación é par) e recibe C (porque está na dereita e manténse a última posición na pista).

Gaña o punto a parella CD e o dereito a sacar. O marcador está 2-2. Antes sacou D, así que agora saca C(desde o lado dereito porque a súa puntuación é par) e recibe B(porque está na dereito e manténse a última posición na pista).


	EN RESUMO:

* A parella servidora fíxase na súa puntuación para saber desde que lado ten que sacar (con puntuación cero ou par, saca desde a dereita; con puntuación impar, saca desde a esquerda).

* Cando unha parella vai gañando, segue sacando a mesma persoa da parella e vai cambiando de lado, de tal forma que ..........pode recibir dúas veces seguidas a mesma persoa da parella restadora.

* Cando unha parella recupera o saque, ..............punto e ten que sacar a persoa da parella que ........sacou antes. Para saber quen ten que recibir, hai que manter a última posición na pista.


14. O saque, polo tanto, faise en ...............e o volante ten que entrar na área de saque contraria. Se non chega pero a restadora devólveo, continúa o xogo. 

      * So pode restar a xogadora da parella que lle corresponda. Se resta a outra, é punto para a parella que sacou.

15. As xogadoras servidora e restadora teñen que estar dentro das áreas de saque que corresponda, cos dous pés apoiados no chan e sen moverse. A súas parellas poden estar onde queiran, sen molestar o saque.

16. Ao rematar cada xogo, comeza sacando no seguinte xogo a parella que gañou o xogo anterior.

· VOLANTE QUE CAE NA LIÑA: Considérase .............da cancha. 
· SISTEMA DE PUNTUACIÓN:

NÚMERO DE XOGOS: Xógase o partido ao mellor de ..... xogos.

PUNTOS NUN XOGO: Normalmente xóganse ........ puntos en cada xogo, coa seguinte excepción:

Empate 20-20: gaña a parella que consiga os dous puntos seguidos(o marcador quedaría 22-20).

Empate 29-29: gaña a parella que consiga chegar primeiro a 30(o marcador quedaría 30-29).

COMO FACER PUNTO:  pode anotar punto a parella que está en posesión do saque e gaña. Mentres siga gañando, sigue en posesión do saque. Tamén pode gañar punto a parella que recibe, cando a parella que saca falla e ademais recupera o saque.

CAMBIO DE SAQUE: Cando a parella que saca, ..........., hai punto para a parella contraria e ademais recupera o saque.

· CAMBIO DE LADO NA CANCHA: As parellas cambiarán de lado na cancha

1. Ao remate de cada xogo.

2. Se hai que xogar o 3º xogo definitivo, cando unha das parellas chegue a 11 puntos.


GOLPES BÁSICOS
Clear: Golpe alto. O volante vai alto e lonxe, cara a liña de fondo contraria. Acompañase o golpe, é dicir, continúase o xesto.

Deixada: Búscase que caia xusto despois da rede. O golpe non se continúa. 

Alta ou drop: Golpéase un pouco por diante da cabeza, para que o volante vaia cara abaixo, o máis cerca posible da rede. Non se continúa o xesto.

Baixa: Golpe baixo e suave, preténdese que o volante caia cerca da rede. Non se continúa o xesto.

Lob ou globo: É un golpe defensivo. Golpéase desde abaixo cun golpe brusco e seco do pulso para conseguir que o volante chegue alto e ao fondo do campo.

Smasch ou Remate: Golpéase desde en riba e a grande velocidade. É un golpe ofensivo. A raqueta está inclinada cara diante para conseguir unha traxectoria descendente.

Drive: É un golpe a media altura. O volante pasa o máis cerca posible da rede, cunha traxectoria paralela ao chan. Bloquéase o pulso no momento do impacto.

	Golpes altos:
1- Clear.

2-  Deixada alta ou Drop

3- Smasch ou remate.

Golpe media:​
4- Drive.

Golpes baixos:

5- Deixada baixa.

6- Lob ou globo

